
Arbejdstilsynetimiit nalunaarut ataani allassimasoq tusarniutigineqarnissaanut maanna nassiuppaa:

Kalaallit Nunaanni sulinermi ajoqusernermut isumannaarineq pillugu inatsisip allanngortinneqarnissaanut inatsimmi §1, nr. 23 aamma 27-p atuutsinneqalernissaanut  nalunaarut (Nalunaarutiginninnermut malittarisassanik naligiissaarineq, sulinermi ajutoornerit il.il. pineqartillugit akuersaarnissamut apeqqummik nalilersuineq)
Kalaallit Nunaanni sulinermi ajoqusernermut isumannaarineq pillugu inatsimmi aalajangersakkat nalunaaruteqarnikkut atuutilersinneqassapput, isumaqarluni sillimmasiisarfik Kalaallit Nunaanni sulinermi ajoqusersimatilluni sillimasiinermik neqerooruteqartut, akiliisinnaajunnaarpata imaluunniit tunngavigisat allat pissutigalugit sillimmasiisarfittut suliffeqarfiuteqarnissaminnut pisinnaatitaaffiiarneqarunik, sulinermi ajoqusernermut sillimmasiisarfimmut akisussaaffik allaffissornertaalu ajoqusernermut sillimmasiisarfinnut Qularnaveeqqusiinermut Aningaasaateqarfimmut akisussaaffik ingerlateqqinneqassaaq. 

Inatsit ullumikkut atuuttoq tunngavigalugu, pisuni taama ittuni Kalaallit Nunaanni sulinermi ajoqusernermut sillimmasiisarnermik inatsit tunngavigalugu Arbejdsmarkedets Erhvervssikring (AES)akisussaaffimmik tigusisuusarpoq, qallunaat nunaannilu inatsit atuuttut malillugit Qularnaveeqqusiinermut Aningaasaateqarfik atorneqartarluni. Erhvervsministeriaqarfimmiit peqqussutitigut marluk 1. juli atuutsinneqalersut aqqutigalugit qulakkeereerpaa, Kalaallit Nunaannut tunngasuni AES-ip pisussaaffii Qularnaveeqqusiinermut Aningaasaateqarfiup akisussaaffigilersinnaagai. 

Oqaaseqaatit kingusinnerpaamik 27. november 2025 nal. 12.00 Arbejdstilsynetip tigoriissagai piumasaraat.

Tusarniaanermut akissuteqaatit Arbejdstilsynetimut at@at.dk, Linnea Dalsgaard Madsenimut ldm@at.dk aamma Rikke Nissenimut rini@at.dk nassiunneqassapput. 

